
� Язучы Факил Миңнемөхəммəт улы Сафин (əдəби 
псевдонимы — Факил Əмəк) 1954 елның 2 
гыйнварында Татарстанның Мөслим районы 
Əмəкəй авылында туган.

� Бишенче класста укыганда шигырьлəр,  
эпиграммалар яза башлый. 

� Беренче шигырьлəре, урта мəктəпне тəмамлагач, 
район газетасында басылып чыга.

� Мөслим районы Күбəк урта мəктəбен тəмамлагач, 
колхозда механизатор булып эшли башлый. 
Минзəлəдə шоферлык һөнəрен үзлəштерə.  

� 1972—1974 елларда армия сафларында хезмəт 
итə.



� Армиядəн кайту белəн райондагы иң зур 
«Михайловка» совхозында комсомол оешмасы 
секретаре итеп куела.

� Иске Карамалы мəдəният йорты директоры 
вазифасын башкара. 

� Казан дəүлəт университетының тарих-филология 
факультетын тəмамлый.

� Мəктəптə əдəбият, тарих, хəрби белем нигезлəрен 
укыта.

� 1981 елда Октябрь мəктəбенə  директор итеп 
чакырып алалар. 

� Татар Бүлəр урта мəктəбенə директор итеп 
билгелəнə.



� 1984 елда Чаллы шəһəренə  килə.
� КамАЗның автомобильлəр җыю заводында, баш 

конвейерда слесарь-җыючы, бригадир, мастер булып 
эшли.

� 1988 елда Чаллының Автозавод районы мəгариф 
бүлеге Ф. Сафинны укыту эшенə чакыртып ала. Ул 
шəһəрнең 24 нче, 18 нче мəктəплəрендə тарих укыта.

� 1990 елда Факил Сафин, укучыларга Əмəк 
псевдонимы белəн танылган язучы, шагыйрь үз 
чорында данлыклы «Таң йолдызы» газетасына баш 
мөхəррир урынбасары булып эшкə килə.

� 1991 елның февралендə Факил КамАЗ радиосының 
татарча тапшырулар редакциясенə эшкə күчə. 



� 1991 елның август аенда Факил Сафин «Аргамак» 
журналына проза, шигърият бүлегенə мөхəррир 
итеп чакырыла.

� 1995 елның гыйнварыннан Факил Сафин шəһəр 
мəгариф идарəсе тəкъдиме белəн Чаллы педагогия 
колледжына əдəбият укытырга китə.

� Чаллыда 1996нчы елда «Фəн һəм мəктəп» журналы 
чыга башлый. Яңа журналны оештыру Факил 
Сафинга йөклəнə. 

�  2000 елның көзендə ул Казанга «Казан утлары» 
журналына бүлек мөдире итеп эшкə чакырыла. 



� Чаллыда 2001нче елда «Мəйдан. Чаллы» дип 
исемлəнгəн, əдəби-нəфис, иҗтимагый журнал 
оештырла. Татарстан Язучылар берлеге 
җитəкчелеге бу эшкə Факил Сафинны тəкъдим 
итəлəр.

�  Ул шулай ук балалар иҗаты түгəрəген 
оештыручыларның берсе булып та тора. Балалар 
иҗаты йортында җитəкче булып эшлəү дəверендə 
ул “Көмеш кыңгырау” газетасын чыгару турында 
уйлый. Хəзер бу газета балаларның яраткан 
матбугатына əйлəнде.



� Факил Сафин — «Соңгы көз» (1989), «Гөлҗиһан» 
(1994) повестьлары, «Биек тауның башларында» 
(1999) романы, «Саташып аткан таң» (2002) 
роман-трилогиясе, күп санлы хикəялəр, Кадыйр 
Сибгатуллин, Рəшит Бəшəр, Зөлфəт, Мөдəррис 
Əгълəмов һ.б. əдиплəрнең иҗатлары буенча фəнни 
эзлəнүле, тəнкыйди мəкалəлəр; публицистик 
язмалар, шигырьлəр, эпиграмма, пародиялəр 
авторы.



� Ф.Сафин – Татарстанның атказанган мəдəният эшлеклесе 
(2004). Татарстан Язучылар берлегенең Г. Исхакый 
исемендəге əдəби премиясе белəн бүлəклəнə (1999), 1996 
елдан – Татарстанның Язучылар берлеге члены; бүгенге 
көндə Язучылар берлеге рəисенең урынбасары.





ВИКТОРИНА
� Ф. Сафинның туга н елы, урыны.
� Ф Сафинның беренче шигырьлəре кайчан һəм кайда 

бастырыла.
� Нинди югары уку йортын тəмамлый, кайсы 

факультетында укый.
� Ничəнче елда Чаллы шəһəренə килə.
� Чаллыга килгəн чорда кайда эшли.
� Мəктплəрдə нинди фəн укыта.
� Ф.Сафин нинди псевдоним астында əсəрлəрен иҗат 

итə.
� Ф. Сафин Чаллы шəһəрендə чыгучы кайсы газета-

журналларда эшли.



� Факил Сафинның мактаулы исемнəре.
�  Авторның танылган əсəрлəре.


